
                                         (...)

Grossyie

x au sr. artigue
pour monseig(ne)ur

le visconte /

Achapt d'une forge forssiere po(ur)
les consulz manans et habitans de
varenes

Au nom de dieu soict saichent tous p(rese)ntz et
advenir que ce( )jourd( )huy dix( )huitiesme du moys de
jung mil cinq cens quatre vingtz et dix au ch(ate)au de
vil(l)emur au diocese de montauban et seneschaucee de th(ou)l(ous)e
regnant tres( )c(h)retien prince henry par la grace de dieu
roy de france et de navarre en presances de moy
notaire royal soubz signe et( )des tesmoingz bas
nommes estably en personne noble antoine
de( )latour seigneur de reynies visconte dudict
vil(l)emur lequel de son bon gre et bonne volunte
pour luy et les siens a( )l( )advenir a vendu bailhe cede
quite remys et transporte et par la ten(e)ur du p(rese)nt
instrument vend bailhe cede quite remet et transporte 
de vingt neufz en en vingt neufz ans ^ a jehan gerlard

^ et a perpetuyte --------------------------------------

arnaud necq consulz de( )la parroisse de varennes
en lad(ite) visconte ^° anthoine bargues vincens
calabrosse jehan tilh pierre terrancle vieulx
jehan terrancle filz de feu pie(rre) vital terrancle
anthoine terrancle et francois terrancle freres
philip terrancle guilhem terrancle arnaud terrancle
filz de vidal / anthoine malpel anth(oin)e hugonet
salvy guiraudel tous laboureurs dud(it) varennes
ill(e)c presantz stipulans et acceptans faisant tant po(ur)
eulx que pour les au(tr)es habitans dud(it) lieu de
varenes savoir est une forge forssiere gar
ensemble la maison qu'est dans le fort dudict lieu
destinee po(ur) le service de( )lad(ite) forge de toute
antienete apartenant a messieurs les viscontes
dud(it) vil(l)meur predecesseurs dud(it) seigneur pour
d( )icelle forge forssiere en faire aux plaizirs et
voluntes desd(its) consulz et habitans soubz la cen
censive et oblie annuelle et perpetuelle de trois
emynes bled froment mesure de vil(l)meur
payables aud(it) seigneur visconte et a ses sucesseurs
a chescune feste de toussa(i)ntz en villemeur [pro]met
prometant led(it) seigneur visconte de faire jouyr
lesd(its) consulz et( )habitans et les leurs de( )lad(ite) forge
forssiere et d'empecher tous perturbateurs d icelle
forge et iceulz consulz et habitans audict nom
de bien et deument payer aud(it) seigneur visconte
ou a ses successeurs ladicte rante et oblye de

^° noble jehan de( )carles docteur en droictz et s(ieu)r pie(rre)

vacquiers biens tenantz audict lieu de varenes

trois emynes bled missole annuellement
et a( )lad(ite) feste de toussaintz soubz ypotheque
et obliga(ti)on de tous et chescungz les biens dud(it) 
seigneur visconte et desd(its) consulz manans et
habitans dud(it) varenes meubles et( )immeubles p(resa)ntz
et advenir qu( )ilz ont soubzmys aux forces et 
rigueurs des courtz et stilz royaux mage de( )la
seneschaucee ville viguerie de th(ou)l(ous)e et albigeois
et aultres de ce royaulme renonçans lesd(ites)
parties respectivement a( )l( )exeption du presant
instrument de vente bailh et a toutes les choses y
contenues et generallement a toutes exeptions et
droictz moyenant lesquelz ilz po(u)rroint venir
au contraire de ce dessus et ainsin l( )ont
jure moyenant serment ez presances de
s(ieu)r barthelemy de rocolle jehan petit / soubz(sig)nes de barthel(em)i
mathieu de villmeur habitans et( )de moy jehan richard not(aire) ro(y)al
dud(it) villemur requis soubz(sig)ne avec led(it) s(ieu)r lescure f.

Reynies    Rocolle    Petit

Lescureros F.                 Mathieu

Rouquie                   Richard, not(aire) royal 


